
GOUVÈNÈ HOCHUL ANONSE 63 MILYON DOLA NAN SIBVANSYON POU ATIZAY 
AK KILTI KE KONSÈY ETA NOUYÒK POU ZÈV ATISTIK LA TE AKÒDE  

  
Fon yo sipòte òganizasyon san bi likratif nan domn atistik ak kiltirèl nan tout 10 

rejyon yo ak yon kantite atis istorik  
  

Konsèy Eta Nouyòk pou Zèv Atisitik te akòde plis pase 80 milyon dola 
sibvansyon pou ane fiskal 2026  

  
  
Gouvènè Kathy Hochul anonse jodi a plis pase 2,400 sibvansyon ki totalize plis pase 63 
milyon dola pou sipòte òganizasyon atistik ak kiltirèl san bi likratif yo ak atis endividyèl 
atravè Konsèy Eta Nouyòk pou Zèv Atistik (New York State Council on the Arts) la. 
Avèk plis pase 17 milyon dola ki te deja akòde kòm sibvansyon plizyè ane, faz 
finansman sa a pote total sibvansyon NYSCA pou Ane Fiskal 2026 la nan 80.9 milyon 
dola.  
  
"Sektè atistik ak kiltirèl Nouyòk la se yon poto mitan idantite eta a, epi n ap fè gwo 
envestisman pou asire li rete solid", Gouvènè Hochul te deklare. "Sibvansyon sa yo 
pral ede atis ak òganizasyon nan chak rejyon, pou nouri ekonomi lokal yo epi elaji aksè 
ak atizay. Felisitasyon pou tout moun ki resevwa sibvansyon yo – talan ak devouman 
nou ede ranfòse avni Nouyòk."  
  
Plis pase mwatye nan sibvansyon Sipò pou Òganizasyon yo te ale nan òganizasyon 
san bi likratif nan domèn atistik ak kiltirèl ki gen bidjè anba 500,000 dola, epi 71 pousan 
te bay enstitisyon ki gen bidjè anba 1 milyon dola atravè eta a. Yo te anonse benefisyè 
kat kategori sibvansyon diferan pou ane fiskal 2026 la: Sipò pou Òganizasyon yo, Sipò 
pou Atis yo, Opòtinite Sible yo, epi Sibvansyon ak Sèvis yo. Ou ka jwenn lis konplè 
sibvansyon yo akòde yo isit la.  
  
NYSCA aksepte aplikasyon kounye a pou 80 milyon dola nan sibvansyon pou Fon 
Pwojè Kapital (Capital Projects Fund, CPF) pou Atizay, ki pral fini 13 janvye 2026 a 5 
p.m. Fon Pwojè Kapital NYSCA a envesti nan enstalasyon kapital ak pwojè ekspansyon 
pou òganizasyon kiltirèl san bi likratif ki favorize aksè, divès pwogram, anviwònman 
dirab ak plis ankò. Finansman sa a ede prezève epi kreye djòb ki kontribye a kwasans 
sektè atistik ak touristik Nouyòk. Vizite sitwèb NYSCA a pou plis detay.  
  

https://gcc02.safelinks.protection.outlook.com/?url=https%3A%2F%2Fnysca.org%2Fdownloads%2Ffiles%2FFY2026GrantAwardList.pdf&data=05%7C02%7CRicardo.Pelaez%40otda.ny.gov%7C821e3d07eb864c7fcf5e08de26c47553%7Cf46cb8ea79004d108ceb80e8c1c81ee7%7C0%7C0%7C638990822518573278%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=BRZlfg3kpdKw%2F1457H6GuhXW5CEEyTIYme400PN83%2FU%3D&reserved=0
https://gcc02.safelinks.protection.outlook.com/?url=https%3A%2F%2Farts.ny.gov%2F&data=05%7C02%7CRicardo.Pelaez%40otda.ny.gov%7C821e3d07eb864c7fcf5e08de26c47553%7Cf46cb8ea79004d108ceb80e8c1c81ee7%7C0%7C0%7C638990822518613445%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=kzjqhYaPLEy82k2vpzG5W506N1ZPN9K9AN5ce0aaUBQ%3D&reserved=0


Direktè Egzekitif Konsèy Zèv Atistik Eta Nouyòk la, Erika Mallin, te deklare, 
"Pandan moman difisil sa yo, Konsèy Eta Nouyòk pou Atizay la te yon finansè solid ak 
inovan. Sibvansyon sa yo pral sèvi atis ak òganizasyon nan chak rejyon ak konte, pou 
nouri ekonomi nou an epi sèvi kominote nou yo. Nou konnen sipò sa a se pa sèlman 
yon envestisman nan atizay; se yon envestisman nan avni Nouyòk. Felisitasyon pou 
tout moun ki te resevwa sibvansyon pou ane fiskal 2026 nou yo epi mèsi pou 
pèseverans nou, kreyativite nou, ak sèvis san pran souf nou bay Eta Nouyòk la."  
  
PrezidanKonsèy Atizay Eta Nouyòk la, Patrick Willingham, te deklare, "Avèk sipò 
san fay Gouvènè Hochul ak Lejislati nou an, Konsèy la fyè pou felisite moun ki resevwa 
sibvansyon ane sa a, ke efò kolektif yo ranfòse epi benefisye nou tout. Mwen vle 
rekonèt tou travay panèlis NYSCA yo, anplwaye yo, ak tout Konsèy la, ki gen 
devouman ki asire ke sipò esansyèl sa a pral rive nan tout kwen Eta Nouyòk la."  
  
Senatè Eta Jose M. Serrano te deklare, "Sektè atistik ak kiltirèl pwisan nou an bay fòs 
kominotè, konesans kiltirèl ak pwosperite ekonomik bay Nouyòkè yo toupatou nan eta 
a. Mwen fyè anpil de angajman san fay Nouyòk anvè mendèv kreyatif nou an. Travay 
yo enspire nou epi konekte nou, tout pandan y ap atire talan, touris ak envestisman soti 
toupatou nan mond lan. Felisitasyon pou tout moun ki resevwa sibvansyon yo, travay 
enpòtan nou an ede nou reyisi epi amelyore avni nou."  
  
Manm Asanble Ron Kim te deklare, "Envestisman estratejik nan domèn atizay la pa 
janm te pi enpòtan pou pwosperite ak byennèt eta nou an, paske li ankouraje touris, li 
deklanche kwasans ekonomik, epi li enspire aprantisaj. Mwen felisite Gouvènè a ak 
kòlèg mwen yo nan Lejislati a paske yo te sipòte finansman esansyèl sa a. Pou moun ki 
resevwa sibvansyon ane sa a, travay nou esansyèl epi li ede nou imajine epi bati yon 
avni ki pi solid e ki pi enklizif. Felisitasyon pou reyalizasyon sa a."  
  
Enfòmasyon sou Konsèy Eta Nouyòk pou Zèv Atistik la  
Misyon Konsèy Atistik Eta Nouyòk la se pou ankouraje ak fè avanse ansanm atizay kilti, 
ak kreyativite Eta Nouyòk pou tout moun. Pou sipòte rekiperasyon kontinyèl zèv atistik 
nan Eta Nouyòk, Konsèy Atistik la pral akòde plis pase 161 milyon dola nan Ane Fiskal 
2026 la, pou sèvi òganizasyon ak atis nan tout 10 rejyon eta yo. Konsèy Atistik la fè kilti 
kreatif Nouyòk la pwogrese lè li atire lidè nan domèn nan epi bay opòtinite devlopman 
òganizasyonèl ak devlopman pwofesyonèl ak resous enfòmasyon. Kreye pa Gouvènè 
Nelson Rockefeller an 1960 epi kontinye avèk sipò Gouvènè Kathy Hochul ak Kò 
Lejislatif Eta Nouyòk lan, Konsèy la se yon ajans ki fè pati Branch Ekzekitif la. Pou plis 
enfòmasyon sou NYSCA, tanpri vizite arts.ny.gov, epi swiv paj Facebook NYSCA, sou 
X @NYSCArts ak Instagram @NYSCouncilontheArts.  

  
###  

  
  

Lòt nouvèl disponib sou sit www.governor.ny.gov 
Eta Nouyòk | Chanm Egzekitif | press.office@exec.ny.gov | 518.474.8418  

ANILE ENSKRIPSYON OU 

https://gcc02.safelinks.protection.outlook.com/?url=http%3A%2F%2Farts.ny.gov%2F&data=05%7C02%7CRicardo.Pelaez%40otda.ny.gov%7C821e3d07eb864c7fcf5e08de26c47553%7Cf46cb8ea79004d108ceb80e8c1c81ee7%7C0%7C0%7C638990822518639674%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=NsJAyGRmMkw1J%2FZYx0UfdcMhekWevxJ2j90jyVMJD0w%3D&reserved=0
https://gcc02.safelinks.protection.outlook.com/?url=http%3A%2F%2Fwww.governor.ny.gov%2F&data=05%7C02%7CRicardo.Pelaez%40otda.ny.gov%7C821e3d07eb864c7fcf5e08de26c47553%7Cf46cb8ea79004d108ceb80e8c1c81ee7%7C0%7C0%7C638990822518663210%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=eadpoMN2L9hmiYDQyuTQiyIHYJcuAtUFRRVhFkgw5OI%3D&reserved=0
mailto:press.office@exec.ny.gov
https://gcc02.safelinks.protection.outlook.com/?url=http%3A%2F%2Fny.gov%2Fsignup&data=05%7C02%7CRicardo.Pelaez%40otda.ny.gov%7C821e3d07eb864c7fcf5e08de26c47553%7Cf46cb8ea79004d108ceb80e8c1c81ee7%7C0%7C0%7C638990822518683630%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=E5S6YPMQLYKm%2Biori0yUbnt%2BhqQRIR8JlrDPfFFQS7E%3D&reserved=0
https://gcc02.safelinks.protection.outlook.com/?url=https%3A%2F%2Fit.cwnls.com%2Fapp%2Fitpage.nsf%2Funsubscribe.xsp%3Faction%3Dunsubscribe%26id%3D1100PRESBB6CCE9F8157533485258D46005D3B0100000000000000000000000000000000&data=05%7C02%7CRicardo.Pelaez%40otda.ny.gov%7C821e3d07eb864c7fcf5e08de26c47553%7Cf46cb8ea79004d108ceb80e8c1c81ee7%7C0%7C0%7C638990822518703829%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=KCfr5hsL102oj5k4N9M5LFUGKX8MY%2Fxyl%2BlnNMrQvLg%3D&reserved=0

